
Shri Shivashatakam

ஶ்ரீஶிவஶதகம் 1

ஶிவம் கௌ³ரீஶ்லிஷ்டம் ஸுரவிடபிமூலஸ்தி²தமஹம்
ஸுவர்ணாப⁴ம் பத்³மாஸநஸஹிதமர்தே⁴ந்து³ஶிரஸம் ।

குடா²ரத்ராஸாநுக்³ரஹவரக³தா³லங்க்ரு’தகரம்
த்ரிணேத்ரம் ஸம்ஸேவே கு³ஹக³ஜமுகோ²த்ஸங்க³மநிஶம் ॥ 1॥

மநோபூ⁴ஸந்தோ³ஹாத³பி ஸுவபுஷம் மந்த³ஹஸித-
ப்ரபா⁴ஸ்தோமஸ்தே²மத்³விகு³ணிதமுகா²ம்போ⁴ஜஸுஷமம் ।

வ்ரு’ஷாரூட⁴ம் ப்ரௌடா⁴மரநிகரகோடீரவிலஸ-

த்பத³த்³வந்த்³வம் ஸேவே பரமஶிவமார்யாஸஹசரம் ॥ 2॥
ஶிவம் ஶாணோல்லீட⁴ஸ்ப²டிகமணிஶோப⁴ம் ஶஶிகலா-
ஶுபோ⁴த்தம்ஸம் ஹம்ஸாத்³ரு’தபத³யுக³ம் ஶ்யாமலக³லம் ।

உமாஶ்யாமார்தா⁴ங்க³ம் பு⁴ஜக³பதிபூ⁴ஷம் ஸுவபுஷம்
ஜடாஜூடக்ரோட³ப்⁴ரமத³மரக³ங்க³ம் ஶுப⁴வ்ரு’ஷம் ॥ 3॥

நிரீஹம் நிர்மாயம் நிரவதி⁴ஸுக²ம் நிர்மலதரம்
நிராஸங்க³ம் நீராக³நியமிநிஷேவ்யம் நிருபமம் ।

நிராதங்கம் நித்யம் நிகி²லகு³ணநிர்முக்தமக³த³ம்
நிராதா⁴ரம் நீட³ம் நிகி²லஜக³தாம் தத்³ப⁴ஜ மந: ॥ 4॥

தவ ஸ்தோதும் ஶம்போ⁴ கு³ணமக³ணநீயம் ஸுரக³ணா:

ஸ்வதோபா⁴தஶ்ருத்யாத்³யகி²லவசநார்தா² ந க்ரு’திந: ।
மமாஸ்மிந்நஜ்ஞஸ்யாதி⁴க்ரு’திரஹஹ க்வாச்யுதஸரோ-
ப⁴வாபத்யாப்⁴யாமப்யவிதி³தபதா³ம்போ⁴ஜமகுட ॥ 5॥

ததா²பி த்வாம் ஸ்தோதும் ஸபதி³ யததே ஶர்வ ரஸநா
மதீ³யா நேதீ³யஸ்ஸரஸிருஹஜந்மப்ரணயிநீம் ।

ப்ரஸாத்³ய ப்ராக்³ஜந்மாசரிதஸுக்ரு’தாலேபஸரஸாம்
நிராஸாய த்ராஸாத்³யகி²லவிபதா³ம் ம்ரு’த்யுவிஜயிந் ॥ 6॥

ஶ்ரீஶிவஶதகம் 1

கத²ம் தே வாக்³கு³ம்ப: ⁴ கத²மபி ச வாணீசரணயோ:
ப்ரஸாத:³ ப்ராசீநவ்ரதிஜநதபோராஶிஸுலப: ⁴ ।

ப⁴வேதி³த்த²ம் ப்ரஶ்நஸ்தவ யதி³ வதா³ம்யுத்தரமஹம்
ப⁴வத்பாத³த்³வந்த்³வஸ்மரணமக⁴ஹாரிந் ஹ்ரு’தி³ ந கிம் ॥ 7॥

தவ ப்⁴ராந்தா ஜந்மாந்தரக்ரு’தஸரூபோத³யஜுஷ:-

ப்ரக³ல்ப⁴ந்தே ஶம்போ⁴ பரமஸுக²ஸாம்ராஜ்யவிமுகா:² ।
ந விஜ்ஞாதும் த்³ரஷ்டும் பு⁴வி கத²யிதும் ஶ்ரோதுமபி வா

ஜநா:ஸர்வே யத்கிஞ்சித³பி மஹிமாம்போ⁴நிதி⁴கணம் ॥ 8॥
அவித்³யாவைஶத்³யப்ரகடநபராபூ⁴தமதயோ

விரிஞ்சாதீ³நஞ்சந்த்யஹஹ ஶிவ ஸ்ரு’ஷ்ட்யா த்வயி விபோ⁴ ।
ப்ரபஞ்சாந் கிஞ்சித்த்வாம் ஸ்மரணபத³வீம் சாபி ந ஜடா³
நயந்தி த்வாம் ஹித்வா தரது ப⁴வமேஷாம் கத²ய க: ॥ 9॥

ந ஜாநேऽஹம் ஶம்போ⁴ ஸக்ரு’த³பி ப⁴வந்தம் ஶ்ருதிகி³ரா-
மபூ⁴மிம் ஸம்ஸாரப்⁴ரமணவிதி⁴நா மோஹிதமநா: ।

அதா²ப்யத்³யாஸ்திக்யம் மம ப³ஹு ஸமீக்ஷ்ய ப்ரபு⁴மணே
ப்ரஸீத³க்ஷிப்ரம் மே நிரவதி⁴ககாருண்யநிலய ॥ 10॥

ஸ்வகர்மாத்³யை: ஶம்போ⁴ து³ரவக³மதாமர்த²மநஸாம்
நராணாம் ஸர்வேஷாம் ஶிவ தவ நிஶம்யைவ யதய: ।

நிராஸங்கா³ஸ்துங்க³ம் ஶ்ருதிஶிக²ரிணாம் ஶ‍்ரு’ங்க³மபி⁴தோ
க³வேஷந்தே த்வாம் தே கலுஷதி⁴ஷணோऽஹம் பு⁴வி கியாந் ॥ 11॥

கத²ஞ்சித் காமாரே கலுஷமதய: கேசந விபோ⁴
விபூ⁴தீர்பா⁴வத்கா விதி⁴ஶதமகா²த்³யா ம்ரு’திஜுஷ: ।

உபாஸ்யைவ ப்ராய: ஶிதி²லிதமஹாமோஹகணிகா
ப⁴வந்தம் வேதா³ந்தாத்⁴வநி ஸமதி⁴க³ந்தும் ஸுகுஶலா: ॥ 12॥

புராரே கர்மாணி ப்ரதிஜநி ஶதம் ப்ராக்ரு’தஜநா:-
ஶ்ரமாத் காரங்காரம் கத²மபி பு⁴வஶ்சாதி³வமிமே ।

ஸமுத்³க³ம்யாபத்யாத² பு⁴வமபி வா க்லேஶஜலதௌ⁴
நிமஜ்ஜந்தி த்யாகா³த்தவ பத³ஸமாலம்ப³நவிதே: ⁴ ॥ 13॥

த்வதா³நந்த³ம் லப்³து⁴ம் த்ரிபுரஹர கர்மாத⁴தி³மமித³ம் (தி⁴கமித³ம்)
நிதா³நம் தஜ்ஜ்ஞாத்வாஸுகரமிதி ஸர்வேऽபி விஜஹு: ।

ப³ஹுஶ்ரத்³தா⁴ப⁴க்தித்³ரவிணவிரஹாத்தேऽபி ப⁴வத:
பதா³ம்போ⁴ஜம் ஸ்ம்ரு’த்வா ஸக்ரு’தி³ஹ ஸுக²ம் பூ⁴ரி த³த⁴தே ॥ 14॥

நிஷித்³த⁴ஸ்ய ஜ்ஞாநம் ப⁴வதி விஹிதஸ்யாபி ச ந ஹி
ஶ்ருதிஸ்ம்ரு’த்யஜ்ஞாநாந்மம புநரபீஷத் பஶுபதே ।

கத²ம் தத்ர ஶ்ரத்³தா⁴ யதநமபி வா ப்ரத்யுத க்ரு’தி-
ர்க⁴டிஷ்யத்யத்யந்தம் ஶரணமஹஹ த்வம் ஜட³மதே: ॥ 15॥

புலிந்த:³ கிம் வித்³வாநுத விஹிதகர்மாசரணவா-
நுதஸ்வித்³வேதா³தி³ப்ரகடிதநிஷேதா⁴து³பரத: ।

ஸ தாவத்³ப⁴க்தாநாம் ப்ரத²மபத³வீம் த்வத்கருணயா
ப்ரணீதஸ்தஸ்மாத³ப்யஹமிஹ ப⁴வந்தம் ஶிவ ப⁴ஜே ॥ 16॥

கலாஹீநம் தீ³நம் கலுஷஹ்ரு’த³யம் காமஸசிவம்
ஶஶாங்கம் நி:ஶங்கம் ஶிரஸி ச பரம் கூ³ட⁴வபுஷம் ।

வித⁴த்ஸே யத்தஸ்மாத³விஹிதவிதா⁴நப்ரணயிநோ
மமாபீஶ ஶ்ரீஶஸ்துத ஶரணமேக: பஶுபதே ॥ 17॥

யயா லோகா: ஶோகாத்³யகி²லப⁴வபீடா³பரிப⁴வம்
ஸஹந்தோ விப்⁴ராந்தா: புநரபி புந: ப²ல்கு³விஷயே ।

ரஸப்⁴ராந்த்யா ஶ்வாநோ விக³தருதி⁴ரக்ரவ்யஶகலே
விமுஹ்யந்தீவாஸ்தி²ந்யஹஹ ஹர மாயாம் பஶுபதே ॥ 28॥

ப்ரஸீத³ த்வம் ப்ராஹ்வேதநதபநபா⁴நுவ்யதிகர-
ஸ்பு²டாம்போ⁴ஜௌபம்யம் வஹதி ஹ்ரு’த³யே மே பஶுபதே ।

யதா²ரூட⁴ம் நாந்யத்³ப⁴வதி ப⁴வத³ங்க்⁴ர்யம்பு³ஜம்ரு’தே
ததா²தூ⁴தத்³வைதப்ரசுரதரது³ர்வாஸநமிஹ ॥ 19॥

நிராஸங்கே³ऽத்³வைதே த்வயி விரசிதம் ஶங்கர விபா⁴-
வநீஶைர்ப்³ரஹ்மாத்³யைர்ஜக³த³கி²லமாரோப்ய குதி⁴யா ।

மஹாஸ்வப்நே ஸ்ரு’ஷ்ட்வா பு⁴ஜக³மிவ பீ⁴த்யாத்³யநுப⁴வா:
ப்ரலப்⁴யந்தே லோகைர்ஹ்ரு’த³யக³தது³ர்வாஸநதயா ॥ 20॥

து³ராலோகம் லோகைரவிகலஹ்ரு’ஷீகைர்நியமிபி: ⁴
கியாந் த்³ரஷ்டும் ஶ்ரோதும் கத²யிதுமஹம் ஶங்கர விபோ⁴ ।

ப⁴வந்தம் பீயூஷத்³யுதிமமரபீதம் ச புநர-
ப்யுதீ³தம் கோ வாந்யோ ரஸயிதுமதீ⁴ஶோऽத்ர ஸகலம் ॥ 21॥

ஶ்ரீஶிவஶதகம் 1

ம்ரு’கண்டோ:³ஸத்புத்ரம் சரமஸமயத்ரஸ்தமநஸம்-
க்ரு’தாந்தாஜ்ஞாசீடீம் ஶிரஸி வித³தா⁴நை: படுப⁴டை: ।

த்³ருதம் ஸம்ரக்ஷ்யாந்யாநவிதுமிவ பூ⁴யோऽபி சரணம்
ஸமுத்³யம்யாத்³யாபி ப்ரஹதஶமநம் ப⁴ர்க³ ஜயஸி ॥ 22॥

ஸுதா⁴தி³ப்⁴ய: ஶம்போ⁴ ருசிரதரமாம்நாயஜலதே: ⁴
ஸமுத்பந்நம் நாமாம்ரு’தமகி²லபேயம் தவ விபோ⁴ ।

புராரே காலாரே குஸுமவிஶிகா²ரே நியமிந:
பிப³ந்த்யுர்வ்யாம் பா⁴வஜ்வரப⁴ரநிராஸப்ரணயிந: ॥ 23॥

மஹாமூட: ⁴ கிம் வா விக³லதி த்³ரு’கா³தீ³ந்த்³ரியக³ணே
கபா²வித்³தே⁴ கண்டே² சரமபவநே சோஜ்ஜிக³மிஷௌ ।

வபு:க்லேஶே ஸத்யப்யஹஹ க³ஹநே சாப்யவஸரே
கரிஷ்யத்யத்³யைவ வ்ரஜது ஶரணம் ப⁴ர்க³சரணம் ॥ 24॥

ஸுராணாம் ப்ராத²ம்யம் வஹஸி யத³நங்கா³ஹித விபோ⁴
ததஸ்தே து³க்³தா⁴ப்³தே: ⁴ ப்ரத²மப⁴வமஸ்து த்⁴ருவமிதி ।

கராலம் ஸத்³யோऽபாயயத³ஸுரஹந்தா ஸ ப⁴க³வாந்
மஹாஶ்வேலம் தாபக்³லபிதநிகி²லஸ்வாந்தகமலம் ॥ 25॥

ஶிவத்வாத்தே ஶம்போ⁴ ப⁴வது³பநதாநாமஶிவதா
குத:ஸர்வஜ்ஞத்வாத³பி குஶ(க்ரு’ஶ)தராஜ்ஞாநமபி வா ।

ம்ரு’ட³த்வாச்சாஸௌக்²யம் ஶமநஶமநத்வாச்ச ஶமநாத்
ப⁴யம் தா³ரித்³ர்யம் வா த⁴நபதிஸக²த்வாச்ச ப⁴க³வந் ॥ 26॥

த்வதா³க்²யாயாமுக்³ர ஸ்ம்ரு’திமுபக³தாயாம் விஷமஹீ-

ருஹோம்ऽஹஸ்ஸங்கா⁴க்²ய:ஸபதி³ பரிதோ ம்லாயதிதராம் ।
க³லாக்³ரம் ஶ்லிஷ்யந்த்யாம் ஜ்வலதி ஸமமாமூலமசிராத்

ரஸஜ்ஞாம் ப்ராப்தாயாமபி பு⁴வி ந்ரு’ணாம் ஶாம்யதிதராம் ॥ 27॥
மயா தே யத்கிஞ்சித் க்ரு’தமபி ஸபர்யாதி³கரணம்

ப³ஹு ஜ்ஞாத்வா விப்ரப்³ருவமிமமவாத்³யைவ க்ரு’பயா ।
குபே³ரஸ்நிக்³த⁴ த்வம் கிமவஸி ந ச ஸ்மாऽऽஸ்யக³லிதம்

ப²லம் தோயம் த்⁴ரு’த்வா ஶிரஸி ச புலிந்த³ம் வநபு⁴வி ॥ 28॥
மஹத்த்வம் கீத்³ரு’க் தே மத³நமத²ந க்ஷோணிபதயோ

த⁴நாத்³யம் யத் கிஞ்சித் ஶதத்⁴ரு’திமஹேந்த்³ரப்ரப்⁴ரு’தய: ।
பத³ம் ஸ்வீயம் ஶம்போ⁴ ப⁴வது³பக்ரு’தாஸ்த்வச்சரணயோ:
க்ரு’தாஸங்கா:³ஸந்த:ஸபதி³ த³த³தே முக்திமபி தே ॥ 29॥

க்ரியாஸு ஶ்ரௌதீஷு ஸ்ம்ரு’திஸமுதி³தாஸு த்வத³பி⁴தா⁴ம்
க்³ரு’ணந்த: ஸேவந்தே ஶதத்⁴ரு’திபத³ம் ச ப்ரதிபத³ம் ।

ஸமுத்³யத்³வைகல்யக்ஷபணவிதி⁴ஹேதோ: ஶிவ விபோ⁴
கிமு த்வத்ஸாயுஜ்யம் ஸபதி³ ப⁴க³வந்நாம ப⁴ஜத: ॥ 30॥

து³ராஶாந்தோ⁴ ஜீவோ ஜட²ரதலமந்தோ⁴ரிவ விஶந்
மஹாமோஹாக்²யஸ்ய ப்⁴ரமதி நதப³ந்தோ⁴ யமரிபோ ।

பரிக்ரந்த³ந்நித்யா:ஸபதி³ ப⁴வதோ நைவ கருணா
ப⁴வேச்சேல்லோகோऽயம் தரது கத²மார்தீ:ஸுமஹதீ: ॥ 31॥

யதா³லம்பா³த³ம்பா³ த்ரிபி⁴ரபி கு³ணை:ஸ்தா²வரசரம்
ப்ரபஞ்சம் ஸ்ரு’ஷ்ட்வாஸ்மிந் பஶுஸுதகலத்ராதி³வஶதாம் ।

ப்ரணீய ப்ராயஸ்தத்³விஷயக³தது:³கா²நுப⁴வதோ
மநுஷ்யாதீ³ந் ஜந்தூந் க்³லபயதி ஸ மேऽஸ்த்வத்ர ஶரணம் ॥ 32॥

கி³ரீஶ ஸ்வாமிம்ஸ்தே த்ரிகு³ணகு³ணிதே தா³மநி மஹாऽ-
விவேகாக்²யே ப³த்³தா:⁴ பஶவ இவ மர்த்யாஶ்ச விஷயாந் ।

த்ரு’ணஸ்தம்பா³ந் பு⁴க்த்வா ஜஹதி ஸுக²மாத்யந்திகமஹோ
ப்ரமத்தா ஆயத்தா:குத⁴நமதி³ரோந்மத்தமநஸாம் ॥ 33॥

ஹ்ரு’ஷீகாணி ப்ராயோ விஷயவஶகா³நி ப்ரதிபத³ம்
விதா⁴ய ஸ்வாந்தஸ்ஸ்த²ம் கி³ரிஶ ம்ரு’க³யந்தே ஜட³தி⁴ய: ।

ப³ஹிஸ்த்வாமஜ்ஞாநஸ்தப³கிதமஹாமோஹதிமிரா:
ஸமந்தாதா³லம்ப்³ய த்வஹஹ க³லசாமீகரநயம் ॥ 34॥

இத³ம் ஜந்ம ப்³ராஹ்மம் கத²மபி ஸமாஸாத்³ய ப⁴க³வந்
மஹாமோஹைரேவ வ்யவஹிதமநா: பஶ்சிமதி³நே ।

ப⁴வாந் த்⁴யேயோ மத்வேத்யநுபத³மஸூந் முஞ்சதி ஜந:
கதா³ வா ஸந்தீர்ணோ ப⁴வதி ப⁴வஸிந்து⁴ர்ஜநிமதா ॥ 35॥

த்வதா³விர்பா⁴வேந த்ரிபுரமத²ந ஸ்வாந்தவிஷயே
ஜரீஜ்ரு’ம்ப⁴ந்தேऽமீ ஶமமுக²கு³ணா:ஸம்ப்ரதி ஸதாம் ।

விபோ⁴ ஶம்போ⁴ காமப்ரப்⁴ரு’திரிபவோ தி⁴க்க்ரு’தப³லா:

பலாயந்தே சிந்தாத்³யகி²லபரிவாரை: க்வசிதி³மே ॥ 36॥
பிஶாசோऽஹங்காரோ ஹ்ரு’த³யதருமாஸாத்³ய மமதா-
பிஶாசீஸம்ஶ்லிஷ்டோ விஷயருதி⁴ராந்மோஹநிஶி ச ।

நிபீயேமம் ஜீவம் ஜநிஷு ப³ஹுதா⁴த்³யாபி கலயந்
த்வயி ப்ராப்தே சித்தம் த்ரிபுரஹர தா⁴வத்யஹஹ ஸ: ॥ 37॥

ப்ரஸாதா³த்தே ஸத்த்வ: ப்ரப⁴வதி கு³ண: ஶங்கர ப⁴வ-

த்யநேநாஸ்மிஞ்ஜீவ: கத²மபி விமுக்த: பஶுபதே ।
அவித்³யாகாராயா விக³லிதஸமீஹாக்²யநிக³லோ

ஹ்ரு’ஷீகை:ஸ ஸ்வாந்தைரம்ரு’தவிஷயஸ்தோமகப³ல: ॥ 38॥
விதி⁴ர்வா ஶக்ரோ வா விவித⁴மபி பா⁴க்³யம் தி³ஶது மே

மஹாரோக்³யம் வாந்த:கரணக³தமோஹஸ்து ப⁴வதா ।
மஹாதே³வ க்ஷய்யஸ்திமிரநிகரஸ்திக்³மமஹஸா

நிவார்யோ நிஶ்ஶேஷம் பிஹிதஶஶிநக்ஷத்ரமஹஸா ॥ 39॥
புராரே காலாரே குஸுமவிஶிகா²ரே த்வதி³தரே

ஸுரா:ஸர்வே ஸ்வர்வாஸிந இஹ ஸமுத்³த⁴ர்துமதி⁴நம் ।
யதீ³த்த²ம் ஜாயந்தே ததி³த³மமிதத்⁴வாந்தஹரணம்

குஹூராத்ர்யா க²த்³யோதகிரணஸஹஸ்த்ரை: ப்ரஸ்ரு’மரை: ॥ 40॥
மஹேஶ த்ர்யக்ஷ த்வச்சரணஶரணா வீக்ஷணகணை:

க்ரு’பாஸாந்த்³ரைரிச்சா²ம் ப்ரணதஜநதாயா: ப²லவதீம் ।
ப்ரகுர்வாணா:ஸ்ரஷ்டுத்த்ரிபு⁴வநபதேர்ஜங்க³ஜயிநோ

மஹீபாலஸ்யாபி ப்ரதிப⁴டபடுத்வம் வித³த⁴தே ॥ 41॥
அபி⁴வ்யாப்ய த்ரைலோக்யமபி வஸதஸ்தே ஶிவ விபோ⁴

ஶிரோ தா⁴தா த்³ரஷ்டும் கத²மபி ஸமாருஹ்ய ப⁴க³வந் ।
தி³வம் க்ஷீணாடோபோऽரஹயத³லகு⁴த்வம் ஹி தரஸா

குதோ வாஹங்காரீ ந ப⁴ஜதி பராபூ⁴திமதி⁴காத் ॥ 42॥
புரஸ்திஸ்ரோ லக்ஷ்யம் ஶரதி⁴ருத³தி⁴ர்மாத⁴வ இஷு-
ர்மஹாமேருஶ்சாப:க்ஷிதிரபி ரத:²ஸாரதி²ரபூ⁴த் ।

விதி⁴ர்வேத³வ்யூஹோ ஹயவரஸமூஹ:ஸ ப⁴க³வாந்
பிநாகீ மே பூ⁴யாத் ஸபதி³ விபதா³ம் ப⁴ங்க³வித⁴யே ॥ 43॥

6 sanskritdocuments.org



ஶ்ரீஶிவஶதகம் 1

பதா³ந்தே ஶோப⁴ந்தே பரிணதஶுபா⁴நாம் பஶுபதே
கிரீடாநி ப்³ரஹ்மாத்³யகி²லஸுமநோபா³ஹுஜநுஷாம் ।

விபத்³ப⁴ங்கா³யைவ ஹ்யயமபி தவாக்³ரே ஶரணமி-

த்யஜஸ்ரம் ஸாஷ்டாங்க³ம் ஸத³ய ஶதக்ரு’த்வ: ப்ரணமதி ॥ 44॥
ஸ்மிதம் தே நீஹாராசலபரஸுதாநாயக விபோ⁴

ஶரஜ்யோத்ஸ்நாபூரப்ரஸ்ரு’மரமஹாபாண்டி³மஸமம் ।
அஹோ ஸந்தாபக்⁴நம் ஶிஶிரதரமேகாந்தமநஸாம்

கத²ம் வாப்⁴ரவ்யாபி த்ரிபுரமத³ஹத்க்ஷிப்ரமஹஹ ॥ 45॥
விநா யம் வா லோகோ கு³ணிநமவநீபம் ஸ ச ஶசீ-
பதிம் ஹஸ்தோத³ஸ்தஸ்வருமபி விநா ஸோऽபி ச விநா ।

விதி⁴ம் தை³த்யத்ராஸாபநயக⁴டகம் ஸோऽபி ந லஸே-

த்³விநா த்வாமீஶாநாகி²லபு⁴வநஜந்மாதி³கரணே ॥ 46॥
சரித்ரம் தே சித்ரம் புரஹர பவித்ரம் நியமிநாம்

ப்ரவேக:ஸத்ராதௌ³ கலஹஜநிருத்³கா³யதி ஸதா³ ।
மஹத்யா ஸஞ்ஜாதோத்புலகமுகுலாலீகக²சித-
ஸ்வகீயாங்க³ம் பா³ஷ்பஸ்தப³கிதத்³ரு’க³ம்போ⁴ஜயுக³ளம் ॥ 47॥

பிநாகிந்நத்³யாபி ப்ரகடயஸி கிம் விக்ரமரமாம்
த்வதீ³யம் ஸ்தா²நம் மே ஹ்ரு’த³யமரயோ நிர்த³யமிமே ।

ஸமாக்ரம்யைத⁴ந்தே ஸரப⁴ஸஹ்ரு’ஷீகாலிப்ரு’தநா-
க்³ரு’ஹீதப்ரஸ்த்யாயத்³விஷயகப³லா ஹர்ஷஶப³லா: ॥ 48॥

ப⁴வத்³ப⁴க்த்யா ஶம்போ⁴ கப³லிதமஹாமோஹதிமிர-
ஸ்தபஸ்வீ யம் பூர்வம் விஷயஸமுதா³யம் ஸுக²கரம் ।

விஜாநீதே ஸ்மேமம் க³ரலமது⁴நா தத்த்ரிபு⁴வநம்
ஸஸத்யம் சாஸத்யம் தத³பரமிவாத்மாநமபி ச ॥ 49॥

த்³விஜோத்தம்ஸஶ்ரீமத்³த⁴நத³த⁴நதா³மோக⁴கருண
த்ரிணேத்ர த்வாம் கோ வா விரஹயது பா⁴வஶ்ரமப⁴ர: ।

த்³விஜந்மாபி ப்⁴ராந்த்வா பு⁴வநமபி⁴த: ஶ்ராந்தஹத³ய:
ஶ்ருதிஸ்ம்ரு’த்யாத்³யர்தா²வக³திநிபுண: ப்ராணிஷு மஹாந் ॥ 50॥

விநாங்க்⁴ரிம் ஜங்கா⁴லோ த்³ரு’ஶமபி விநா த³ர்ஶநபடு-

ர்விநா வாசம் வக்தா ஶ்ருதிமபி விநா ஶ்ரோத்ரு’நிபுண: ।

விநா பாணிம் ஸர்வக்³ரஹணநிபுணோ க்⁴ராணரஹித:
ஸமாக்⁴ராதா ஶம்பு⁴ர்மம ஹ்ரு’த³யஸௌதே⁴ விஹரதாம் ॥ 51॥

ஸுராணாம் ஸர்வேஷாம் நிரவதி⁴கமாஹாத்ம்யவிஷயே
தவ ஸ்தா²ணோ ஶம்போ⁴ ந கிமபி மநாக் ஸம்ஶயபத³ம் ।

யத: காலாநங்க³த்ரிபுரக³ரலா து³ஸ்ஸஹதரா:
பராபூ⁴தாஸ்த்ராதா த்³ருஹிணமுக²தே³வாஶ்ச ப⁴வதா ॥ 52॥

த்வயா த³த்தம் தேஜ:ஸரஸிருஹப³ந்து:⁴ ப்ரதிதி³நம்
ப்⁴ரமந் மேரோ:ஸாநௌ க⁴டயதி படுத்வம் ஜநத்³ரு’ஶாம் ।

ததஶ்சந்த்³ரஸ்தாராக³ணஹுதபு⁴ஜௌ ராத்ரிஷு மஹோ
க்³ரு’ஹீத்வா லோகாநாம் த்ரயமபி ஸசக்ஷுர்வித³த⁴தே ॥ 53॥

பதா³ம்போ⁴ஜம் ஶம்போ⁴ யதி³ மநஸி மே புண்யபுருஷா-
தி⁴ரூட⁴ப்ரௌடி⁴ம்நா கிமு விப⁴வலாபே⁴ந கரயோ: ।

ஸக்ரு’த்கிஞ்சிந்முத்³ரா யதி³ ச விஷயா ஸே நயநயோ-
ஶ்சிதா³(தா) கிம் ஶூலீ சேந்மம கிமு விவஸ்வத்ஸுதஜயை: ॥ 54॥

அஹம்பா⁴வ: ஶம்போ⁴ யதி³ஸுமநஸாம் த்வத்பரதரா
இதி ப்³ரஹ்மாதீ³நாம் வயமிஹ ம்ரு’கண்டோ:³ ப்ரியஸுதம் ।

ரரக்ஷு: கிம் காலாத் குஸுமவிஶிக²ம் வா கிமஜயந்
புரஸ்திஸ்ரோ ஹாஸைர்யுதி⁴ கிமஹரந்நைவ ப⁴க³வந் ॥ 55॥

ஸ்மிதேந த்³வைகு³ண்யம் கி³ரிஶ தவ ஶோபா⁴ ஶ்ரிதவதீ
த³தா⁴நா தே³வாத்³யைர்மதி²தகலஶாம்போ⁴தி⁴ஜநுஷாம் ।

ஶ்ரியம் டி³ண்டீ³ராணாமபி ஜ²டிதி ஸாக்ஷாந்நயது மே
புராஜாதேதா³நீந்தநது³ரிதபங்கம் பஶுபதே ॥ 56॥

தவைவேச்சா² ஹேது:ஸகலகரணே ஸர்வஹரணே
ஸமஸ்தத்ராணே வா யத³ப⁴ஜத ஸர்வம் ச கரணம் ।

புராம் தா³ஹே ஶைலத்³ரடி⁴மகு³ணபா⁴ஜாமபி ஶுசி-
ஸ்மிதம் த்யக்த்வேதரதி³ஷுமுக²ஸ்யேட்³யபத³வீம் ॥ 57॥

மநோऽரண்யே ப்⁴ராந்தா: ப்ரஸ்ரு’மரரஜோதூ⁴ஸரதரா:
பரித்ரஸ்யஜ்ஜீவா விக³லிதவிவேகா: ப்ரு’து²தரா: ।

மஹேநோமத்தேபா⁴ ப⁴வத² விஜிதா:ஸம்ப்ரதி மயா
யதோ மே பஞ்சாஸ்யோ ஹ்ரு’தி³ விஹரதே பிங்க³நயந: ॥ 58॥

க்ரு’பாவாநப்யுக்³ரோ த⁴நத³த⁴நதோ³ வீதவஸந:
ஸுமேஷுப்ரத்³வேஷீ வபுஷி த்⁴ரு’தயோஷிச்சு²ப⁴கு³ண: ।

மஹாஸ்தேயீ ஶுத்³த: ⁴ ஶஶிவிதி⁴ஶிரோபூ⁴ஷிதவபு:
ஶிவ த்வத்³வைரூப்யம் ஸுக²மிஹ பரத்ராபி தி³ஶது ॥ 59॥

புரா ஜந்மஸ்வேந: க்ரு’தமநுப⁴வாமீஹ ஜநநே
விதி³த்வாபி ப்ராய: பிஹித இவ பாபாநி குருதே ।

யதா²யம் மே பி⁴ந்த்தாம் த்³ருததரமஹந்தாம் ஸவிஷயா-
மஶாந்தாம் ஸம்ஹந்தா ஸ ஸபதி³ புராணாமபி விபு: ⁴ ॥ 60॥

ஶர: ஶேதே ஸிந்தௌ⁴ ஶரதி⁴ரபி ப⁴க்தேந தரஸா
நிபீதஶ்சாபாக்³ரே வஸதி ஸுமநோவ்ரு’ந்த³மகி²லம் ।

ஶதாங்கே³ஸந்தோ³ஹோ நரதருமுகா²நாமஸுமதாம்
வஸத்யாஸ்தாம் யஸ்ய த்ரிபுரவிஜயீ மே ஸ ஹ்ரு’த³யே ॥ 61॥

ஸஹாயீக்ரு’த்யாஸ்மாந் குஸுமஶரஹா சாட்டஹஸிதை-
ரஸௌ ப⁴ஸ்மீசக்ரே த்ரயமபி புராணாமிதி ஹரி: ।

ஹ்ரியா ஶேதே நித்³ராண இவ நிக³மாந்தாபி⁴நிரதோ
விரக்தோ வா ப்³ரஹ்மா வித³த⁴தி ஸுரா:ஶைலவஸதிம் ॥ 62॥

மநோஜந்மாऽநங்கா:³ க்ரு’த இதி லலாடாக்ஷ ப⁴வதா
தி³வா க³ச்ச²ந் ஸிந்தௌ⁴ நிஶி சரதி பீ⁴த்யா ஸ்மரஸக:² ।

நப⁴ஸ்யேவாம்போ⁴ஜம் பயஸி ததி³ஷுர்மஜ்ஜதிதராம்
ஸமூஹோ மேர்வக்³ரே பரிசரதி தத்ப்ரேரணக்ரு’தாம் ॥ 63॥

க³ஜஸ்கந்தா⁴ரூடோ⁴ ஹரிரபி வ்ரு’ஷாரூட⁴ நமதி
ப்ரணௌதி ஶ்ரீதோ³ऽபி ப்ரவணஹ்ரு’த³யோ தி³க்படவர ।

தபஸ்வீ நித்⁴யாயத்யபி விதி⁴ஶிரஶ்சே²த³நபடோ
மஹத்த்வம் கோ ஜ்ஞாஸ்யத்யஹஹ ப⁴க³வந்நீத்³ரு’ஶமிதி ॥ 64॥

மஹாத்மாந: ஶம்போ⁴ தவ சரணதா³ஸா: க்ரு’ததி³வா-
கராபத்யாநீகிந்யதி⁴பமகுடீப⁴ங்க³வித⁴ய: ।

ந மாம் தா³ஸம் த்யக்ஷ்யந்த்யஶரணஶரண்யா ந ச ததா²
யதி³ ப்ராயஸ்தேऽபி ஶ்ருதிரபி ப⁴வத்³பா⁴க³ந்ரு’தகீ:³ ॥ 65॥

அதீ⁴தா நாம்நாயா:ஸக்ரு’த³பி தத³ர்தா² ந விதி³தா

ந கர்மாணி ஸ்வீயாந்யபி விரசிதாநி க்ஷிதிதலே ।
ததா²ப்யந்தே ஶம்போ⁴ மநுஜபஶுநோச்சார்ய ப⁴க³வந்

தவாக்²யாமுத்தீர்ணோ ப⁴வஸரித³தீ⁴ஶோ ப⁴வதி ஹி ॥ 66॥
அஹோ பஞ்சாஸ்ய த்வம் கத²மிப⁴முக²ம் லாலயஸி வா

பிஶாசாநாம் நாத² த்வமவஸி குமாரம் கத²மிவ ।
ஶ்மஶாநாவாஸீ த்வம் நியமிஜநதாம் பாவயஸி ச

ப்ரபந்நாநாம் காமாந் விதரஸி கத²ம் காமவிஜயிந் ॥ 67॥
தபஸ்தப்த்வா கோ⁴ரம் சிரமஸுகரம் பூ⁴த⁴ரஸுதா

மஹாந்தம் ப⁴ர்தாரம் ரமயிதுமஹோ கோ³த்ரவிகலம் ।
அதாதம் தம் ஸ்தா²ணும் ஸ்த²விரதரதோ³ஷாகரத⁴ரம்

ப⁴வந்தம் ஸம்ப்ராப்தா கத²மிஹ பு⁴ஜங்கை³ர்வலயிதம் ॥ 68॥
விரிஞ்சாத்³யா:ஸர்வே ஹரஸத்³ரு’ஶதாம்।வாஞ்ச²த² யதி³
ப்ரகாமம் து³க்³தா⁴ப்³தி⁴ம் புநரபி விமத்²யாத்³ய பிப³த ।

மஹாஶ்வேலம் சந்த்³ரம் த⁴ரத ப⁴ஜதாபீஷது³பமா-
ஶ்ரியம் நோ சேத் க்வாஸௌ க்வ நு க²லு ப⁴வந்த: பஶுஸமா: ॥ 69॥

தவோபாந்தே ஶம்போ⁴ ஸரஸிருஹபீடோ²ऽந்ரு’தமுக:²
ஶிரோதே³ஶாலோகே ஸ்வயமநுப⁴வந் க³ர்ஹணத³ஶாம் ।

அநர்ஹத்வம் லோகேஷ்வபி ப⁴ஜதி கோ வா து⁴ரி ஸதாம்
ம்ரு’ஷாவாதீ³ ஸௌக்²யம் க்வ நு ப⁴ஜது வேதா³ந்தவித³பி ॥ 70॥

பு⁴ஜங்கா³லங்காராம்பு³ஜப⁴வஶிரோமண்டி³ததநோ
கபாலிந்நேகோக்ஷாஶ்ரய க³ரலபாயிந் ஸுமநஸாம் ।

ப்ரணேதாரஸ்தே த்வாம் ஶரணமுபஸங்க³ம்ய ச தி³ஶா-
மதீ⁴ஶத்வம் ப்ராப்தா ஜக³தி விஜயந்தே ஹரிமுகா:² ॥ 71॥

கி³ரீஶ த்வஜ்ஜாயாவத³நஸமதாபா⁴வநப⁴வ-

ந்மநஶ்ஶல்யஸ்துல்யாதி⁴கவிரஹிதாஹாநிஜருஜ: ।
ஸுதா⁴ம்ஶு: ஸௌரீபி⁴ர்த்³யுத்ரிபி⁴ரருணாபி⁴ர்ஹ்ரு’தி³ க்ரு’த

ப்ரதாபோத்த²ம் லக்ஷ்மாவஹதி ஹரிணாதீ⁴ஶ கபடாத் ॥ 72॥
சிராதீ⁴தாம்நாயஶ்ரவணமநநாத்³யைருபசிதை-
ர்ப⁴வஜ்ஜ்ஞாநை: ஶம்போ⁴ விக⁴டிததம:ஸத்த்வரஜஸாம் ।

முநீநாம் ஸந்த³ர்ஶ: கத²மிதி ப⁴வேந்மே ஜட³மதே:

ப்ரஸீதா³தா³யாத்³ய ப்ரணதிமஸக்ரு’ந்மே பஶுபதே ॥ 73॥
ஶரீரம் கல்பாந்தஸ்த²மிதி பரமாத்மாநமிதி ச (பரமாத்மேதி ச முதா⁴)
ப்ரவிஜ்ஞாயாபத்யாத்³யகி²லமமதாப³ந்த⁴யமிதா: ।

மநோராஜ்யம் ஜீவா: ப்ரதிபத³விபத்ஸங்குலஹ்ரு’த:³
ஶிவ த்வாம் ஸேவந்தே ஸக்ரு’த³பி ந சாஹோ யமரிபோ ॥ 74॥

புரா தே³ஹம் சாத்மேத்யுபசயத³ஶாயாம் பஶுபதே
ஶரீரம் தத்பஶ்சாத³பசயத³ஶாயாம் விக³ணயந் ।

அபீஷத்தஸ்மிம்ஶ்சாத்⁴யஸநமது⁴நாப்யுஜ்ஜ²தி யயா
ந சாயம் மாயாம் தாம் பரிஹர ஸுக²ம் ப்ராபய ச மாம் ॥ 5॥

த்வயா ஶம்போ⁴ ப⁴க்தா: ஶமநத³மந ப்ராக்ரு’தகு³ணை-

ர்விமுக்தா பா⁴ஸந்தே த்வமபி ப⁴க³வந் ராஜஸிதராம் ।
விநா (ஸங்க³ம்)ஸர்வாந்நாநாவித⁴ப³ஹுலஸங்கல்பரஹிதை:
ஸதா³தைராபந்நார்திஹர இதி சாத்மா விபு⁴ரிதி ॥ 76॥

ஶ்ருதீநாம் தாத்பர்யம் புரஹர ப⁴வந்தம் ந்ரு’பஶவ:

பரிஜ்ஞாதும் ப⁴க்த்யௌபநிஷத³விசாரௌ ஹி கரணம் ।
ததா²ஸத்யஜ்ஞாநாந்நயமுக²மஹாஶாஸ்த்ரநிசயம்

ம்ரியந்தேऽதீ⁴யாநா வித³த⁴தி ச கர்மாண்யபி ஸதா³ ॥ 77॥
ந கர்தும் கிஞ்சித்³வா விஹிதமபி கர்ம ப்ரபு⁴ரஹம்

ஸமஸ்தஸ்வாத்⁴யாயாத்⁴யயநதத³நுஷ்டா²நவிஷயே ।
கியாந் கிஞ்சித் கிஞ்சித் ஸக்ரு’த³பி ததா²பீஶ்வர விபோ⁴

த்வதா³க்²யாம் ஸஞ்ஜல்பாம்யத² ப⁴வத³தீ⁴நம் மத³வநம் ॥ 78॥
கலத்ராபத்யாப்⁴யாம் ஸ்வஜநஸமவாயேந ச முஹு-
ர்ஜ்வாராத்³யை ரோகை³ஶ்ச வ்யதி²தமநஸோ து³ர்க³தமணே: ।

ரு’தே த்வாம் மர்த்யஸ்யா:க இஹஶரணம் யக்ஷந்ரு’பதி- (மர்த்யஸ்யஆ:இதி ச்சே²த:³
।)
ப்ரியாஸ்தாபஸ்மாராஸுர ஶமிதவைவஸ்வதமத³ ॥ 79॥

அகுர்வந் ஸத்கர்மாவிஹிதமபி குர்வந்நநுபத³ம்
ஸமுத்³யத்³தா³ரித்³ர்யாந்தகப⁴யநிராஸைகஹ்ரு’த³ய ।

கத²ங்காரம் ஶம்போ⁴ தவ சரணதா³ஸோऽத்ர ப⁴க³வந்
ப⁴விஷ்யாமி த்வம் வேத்ஸ்யஹமபி குபாவத்பரிப்³ரு’ட⁴ ॥ 80॥

மஹாகோ⁴ர: கால: கடுரடிதவாசாடிதஹரி-
த்³ப⁴டவ்யூஹாடோபப்ரகடிதநிஜாடீகந இஹ ।

கத²ங்காரம் பஶ்யேத் பஶுமபி த்³ரு’ஶோரஞ்சலருசா
ம்ரு’கண்டூ³த்பந்நத்ராயக த்⁴ரு’திமிதி ப்ராப்ய விஹரே ॥ 81॥

குடும்பீ³ பார்வத்யா கு³ஹக³ஜமுகா²ப்⁴யாம் தநயவாந்
பு⁴ஜங்கை³ர்பூ⁴ஷாவாந் ஸிதமணிகிரீடீந்து³கலயா ।

ப⁴வேந்மே ஜங்கா⁴லோ த⁴வளவ்ரு’ஷபே⁴ணாந்தகஜய-
ஶ்ரியாயுஷ்மாந் ஸோऽயம் யமப⁴யநிராஸாய ப⁴க³வாந் ॥ 82॥

புரா மாரம்மாரம் ஜநநமதிமாத்ரம் ஶ்ரிதவதா
மயா கிம் கிம் பூர்வம் க்ரு’தமிதி ந ஜாநே யமரிபோ ।

இதா³நீம் வாரப்⁴யாம்ரு’தருசிகலோத்தம்ஸ ப⁴க³வந்
ப⁴வத்பாதா³ம்போ⁴ஜஸ்மரணநிபுணம் மாம் விரசய ॥ 83॥

யதா²ர்ஹம் வா சித்தே யமரிபுமநாராத்⁴ய குமதே
மஹாஸம்ஸாராப்³தி⁴ப்⁴ரமணபரிகி²ந்ந க்ஷணமபி ।

கிமர்த²ம் யாக³ம் வா ஸததமுபவாஸாதி³நியமம்
கரோஷி க்³ராவாக்³ரே விபிநபு⁴வி வேஶ்மந்யபி ச வா ॥ 84॥

ஸுராபம் ப்³ரஹ்மக்⁴நம் கு³ருஜநகலத்ரஸ்ப்ரு’ஶமபி
ப்ரகாமம் ஸ்வர்ணஸ்தேயிநமபி ஸ்வர்ணம் த்வமத² வா ।

யதஶ்சண்டா³லம் வா நயஸி ஹர நிர்வாணபத³வீம்
ஸமாலம்பே³ஸாம்பா³விரதமவிலம்ப³ம் யமரிபோ ॥ 85॥

ஜக³த்ஸம்ஹாரிந் ஸம்ஹர மம புராண்யத்³ய க்ரு’பயா
(ததா²)ந்தே ஸம்ஹர்தும் ஹ்ரியமதிதராம் மா க³ம இஹ ।

மஹாகாமக்ரோத⁴ப்ரப்⁴ரு’திபரிபூர்ணம் த்ரயமத:
புராணாம் கிம் ப⁴ஸ்மப்ரசயமகரோர்நாட்டஹஸிதை: ॥ 86॥

சரித்ரம் ஶ்ரோத்ராப்⁴யாம் த்ரிபுரஹர பீத்வாஹமநிஶம்
ந சாலம்பே³ஸாம்ப³ ஶ்ருதிசயபுராணஸ்ம்ரு’திக³தம் ।

யதோ க³ங்கா³சந்த்³ரோரக³ப⁴ஸிதசர்மாப்³ஜஜஶிர-
ஸ்ஸமாவேஶோऽயம் தே வத³தி மஹிமாநம் கு³ருதரம் ॥ 87॥

ப்ரயாணாரம்பே⁴ஷு த்ரிபுரஹர மே ப்ராணமருதாம்

ப⁴ஜந்தாம் கர்ணௌ த்வத்³வ்ரு’ஷப⁴க³லக⁴ண்டாமணிரவா: ।
க்ரு’தாந்தப்ராக்³பா⁴க³ப்ரஸ்ரு’மரவிநர்த³த்³ப⁴டக⁴டா-
பிஶாசாநாமுச்சாடநபடுதரஶ்ரௌதமநவ: ॥ 88॥

நிஜாவாஸம் ஶைலம் பு⁴ஜபரிக⁴த³ண்டை³ஶ்சலயத:
புரா பௌலஸ்த்யஸ்ய ஸ்துதிபி⁴ரமிதை:ஸாமபி⁴ரபி ।

ஸ்வயம் துஷ்டஸ்தஸ்மை ப்ரமத²க³ணவர்யத்வமதி³ஶோ
ஜவாத்த்வம் காருண்யாந்மம நிரபராத⁴ஸ்ய கிமுத ॥ 89॥

அநாராத்⁴யேஷத்த்வாம் குஜநிஷு புராணே யமரிபோ
கலத்ரேணாபீஹாதி⁴கமவமத: கிம் நு குருதாம் ।

இதி க்ரந்த³த்யஸ்மிந்நநதிஸுலபா⁴ம் தீ³ர்க⁴கருணாம்
நிவேஶ்ய த்வம் த்ராயஸ்வ யமப⁴யதோ து³ர்க³திப⁴யாத் ॥ 90॥

ப⁴வத்³ப⁴க்திம் த்யக்த்வா ப⁴வப⁴யநிராஸப்ரணயிநீம்
ஜடா:³ ஶம்போ⁴ கும்போ⁴த்³ப⁴வஶமத⁴நோத்³கீ³தமஹிமந் ।

க்ரதும் பூ⁴யோ பூ⁴யோ ஜநிம்ரு’திநிதா³நம் வித³த⁴தே
ப⁴வத்³ப⁴க்திம் த்யக்த்வா ப⁴வப⁴யநிராஸப்ரணாயிநீம் ॥ 91॥
ஸ்மராரே ஸக்லேஶம் கு³ருஜநமுகா²தா³க³மமுகா:² ।

அதீ⁴த்யேமே வித்³யா ப³த குத⁴நிநாம் குட்டிமதலே
குடும்ப³த்ராணாய ப்ரகடிதரதா³ பி³ப்⁴ரதிஶுசம் ॥ 92॥

ஶ்ருதீநாம் தாத்பர்யம் ஶிவ தவ மஹிம்நீதி கதிசித்
விதி³த்வாபி த்வாமீஷத³பி த³த⁴தே நைவ மநஸி ।

இதி த்வம் மா குப்யேஸ்த்ரிபுரஹர மே யாதி ஸமதாம் (?)

பரிஜ்ஞாயாக்²யாந்தே ஜட³மதிரஹம் ஸோऽபி கத²யே ॥ 93॥
ப⁴வத்³ப⁴க்திர்ஹ்யேகா யதி³ த்³ரு’ட⁴தரா ஸாம்ப³ ப⁴க³வந்

ப⁴வாம்போ⁴தி⁴ம் தர்தும் கிமிஹ கரணைஶ்சாபி ப³ஹுபி: ⁴ ।
மஹாதா³ரித்³ர்யாப்³தி⁴ம் ப³ஹுலது³ரிதக்ஷ்வேலகலிலம்

பரிஜ்ஞாய ப்ராயஸ்தவ சரணமேவர்ச்ச²தி மந: ॥ 94॥
ஸுஷுப்தௌ ஸ்வப்நே வா ஶிவ தவ ச ஜாக்³ரத்யஹமிஹ

ப்³ரவீம்யுச்சைர்நாம ப்ரஶமஸமுபேதைர்முநிக³ணை: ।
ப்ரகீ³தம் ஸர்வாக⁴க்ஷரணகரணம் ஸங்க³ரதலே

ஜிதாராதேர்பே⁴ரீநிநத³மிவ தா⁴த்ரீப³லரிபோ: ॥ 95॥

ஸுதௌ தாவுத்ஸங்கே³கு³ஹக³ஜமுகா²க்²யௌ வபுஷி ச
ப்ரியாம் கௌ³ரீம் க³ங்கா³மபி ஶிரஸி பார்ஶ்வே பரிசராந் ।

விதா⁴யாதிஸ்நிக்³த⁴ம் ஶுப⁴வ்ரு’ஷப⁴மாருஹ்ய ப⁴க³வாந்
பிநாகீ ரக்ஷாயை மம ப⁴வது பீ⁴தஸ்ய யமத: ॥ 96॥

ஜக³ந்நாத²ஶ்ரீஶப்ரப்⁴ரு’திஸுரஸேவ்ய த்ரிபுரஜித்
ஸ்மராரே காலாரே ஶ்வஶுரமக²ஹாரிந் பஶுபதே ।

க³ஜாரே பூ⁴தேஶ ப்ரமத²க³ணநாதா²த்³ய ப⁴க³வந்
இதீஹ க்ரந்த³ந்தம் பரமக்ரு’பயா பாலய விபோ⁴ ॥ 97॥

ஸுதா⁴பா⁴நூத்தம்ஸஸ்மிதமுக²ஶரச்சந்த்³ரவத³ந
ப்ரணம்ராபத்³ப⁴ங்க³ப்ரவணஹ்ரு’த³யாம்போ⁴ஜநயந ।

ம்ரு’ட³ஶ்ரீஶ ஸ்நிக்³தா⁴லிகநயந ஶுப்⁴ராங்க³ ப⁴க³வந்
இதீஹ க்ரந்த³ந்தம் பரமக்ரு’பயா பாலய விபோ⁴ ॥ 98॥

நகா³தீ⁴ஶ த்ர்யக்ஷாகி²லஶுப⁴த³ க³ங்கா³த⁴ர விபோ⁴
ஶிவ க்ஷ்வேலக்³ரீவ த்³யுமணிஶஶப்⁴ரு’த்³வஹ்நிநயந ।

மஹாதே³வ ஸ்வச்ச²ஸ்ப²டிகமணிஸச்சா²ய ப⁴க³வந்
இதீஹ க்ரந்த³ந்தம் பரமக்ரு’பயா பாலய விபோ⁴ ॥ 99॥

நிராஸங்க³ஶ்ரீமந் நிரவதி⁴ககாருண்யநிலய
ப்ரணாமப்ரீதாந்த:கரணமுநிவ்ரு’ந்தை³கஶரண ।

வ்ரு’ஷாரூட⁴ ப்ரௌட⁴ப்ரமத²க³ணநாதா²த்³ய ப⁴க³வந்
இதீஹ க்ரந்த³ந்தம் பரமக்ரு’பயா பாலய விபோ⁴ ॥ 100॥

பூ⁴யோபூ⁴ய: ஶரணம் பூ⁴தேஶோऽஸௌ ப⁴வாப்³தி⁴மக்³நநஸ்ய ।
அவலம்ப³ஹீநமநஸோ ஹா ஹேதி க்ரோஶதோ மமேதா³நீம் ॥ 101॥
து³ர்கா³தீ⁴ஶ மமேத³ம் தௌ³ர்க³த்யம் தூ³ரதோ நிரஸ்யைவ ।
தவ நாமகீர்தநம் மே தாரகமேகம் ஸதா³ தி³ஶாநந்த³ம் ॥ 102॥
ஸஹஜமஹாராஜபுரக்³ராமநிவாஸீ விவேகிமூர்த⁴ந்ய: ।
ஶ்ரீவீரராக⁴வாக்²ய:ஸங்க்²யாவாந் ஸ்தோத்ரமேதத³தநிஷ்ட ॥ 103॥
॥ இதி ஶ்ரீஶிவஶதகம் ஸம்பூர்ணம் ॥

